
2016 წელი, მარტი 1ასპინძის სიახლენი

განცხადება

aspinZis municipaliteti  *    marti. 2016 * #(1)18

მოსახლეობისთვის მიცემულ სიტყვას შევასრულებთ!
ძალაში შევიდა 2016 წელი. ცოტა ხა-

ნიც და პირველი კვარტლის შედეგებს შე-
ვაჯამებთ. ცხადია, რაც არ უნდა ბევრი 
საქმე გავაკეთოთ, გასაკეთებელი კიდევ 
ბევრი იქნება, რადგან ეკონომიკურად 
ჩამორჩენილი მუნიციპალიტეტის აღ-
მავლობისათვის თავდაუზოგავი შრომა 
გვმართებს, რათა მოსახლეობის მზარდი 
მოთხოვნები დავაკმაყოფილოთ. მცირედს 
არ უნდა დავჯერდეთ, – როდესაც ნდობას 
გიცხადებენ, მას გამართლება სჭირდება 
და მოსახლეობიდან მოზიდული თანხებიც 
ისევ მათ, მათ უკეთეს მომავალს უნდა მო-
ვახმაროთ. ამ თანხების მობილიზება და 
მისი მიზნობრივი, ყაიარათიანი გამოყენე-
ბა კი ცხოვრების გაუმჯობესებას ნიშნავს.

არც ის უნდა დაგვავიწყდეს, რომ დღეს 
მსოფლიოში არამდგრადი სიტუ-
აციაა და მეზობელ ქვეყნებს შო-
რის დაძაბული ურთიერთობები 
დიდ გავლენას საქართველოზეც 
ახდენს და, შესაბამისად, იგი თი-
თოეულ ჩვენთაგანის ცხოვრებაზე 
აისახება. ეს კი კიდევ უფრო დიდი 
პრობლემების წინაშე გვაყენებს, 
თუმცა, გამოსავალს მაინც უნდა 
ვეძებდეთ, რომ ჩვენი გასაკეთე-
ბელი საქმე არა თუ სხვას გადა-
ვაბრალოთ, არამედ, გავაკეთოთ 
ის, რის გაკეთებასაც მოსახლეობა 
ითხოვს, თუმცა, არც ისაა დასა-
მალი, რომ მავანს და მავანს იმის 
დანახვაც კი არ უნდა,  რა გავაკე-
თეთ, არამედ იმის ძიებაში უფრო 
არიან, რისი გაკეთებაც ამ ეტაპზე 
შეუძლებელია და მაინც და მაინც 
მათზე გადააქვთ აქცენტი. ცხადია, 
ჯადოსნური ჯოხი არავის არ აქვს, 
რომ ყველა პრობლემა ერთბაშად მოვაგვა-
როთ, ამას დრო და შესაბამისი ასიგნებანი 
სჭირდება. 

ერთი წუთით თვალი გადავავლოთ გან-
ვლილ პერიოდს და შედარება მოვახდინოთ 
დღევანდელობასთან: აშკარად გამოიკ-
ვეთება დიდი წარმატებები – მნიშვნელო-
ვანი საქმეების მომსწრენი მართლა ვართ 
და, იმედის მომცემიცაა, რომ ხვალ კიდევ 
ბევრის გაკეთებას შევძლებთ. ხალხი ყვე-
ლაფერს ხედავს, იგი ჩვენი მუშაობის ყვე-
ლაზე კარგი შემფასებელია, იცის, რა იყო 
გუშინ და რა არის ახლა. მთავარია, რომ 
მშვიდი ცხოვრების საშუალება გვაქვს. 

უნდა აღინიშნოს რომ, მიუხედავად 
მწირი ბიუჯეტისა, მაინც შესაძლებელი 
გახდა ბევრი ისეთი პროექტი განგვეხორ-
ციელებინა, რომლის გადაწყვეტას, ალ-
ბათ, რამდენიმე წლის საბიუჯეტო თანხაც 
კი არ ეყოფოდა. მკითხველისთვის უფრო 
გასაგებად რომ ვთქვათ, მარტო ამ ბოლო 
ორი წლის განმავლობაში, მუნიციპალიტე-
ტის ინფრასტრუქტურის განვითარებაზე 
ბიუჯეტით გამოყოფილი იყო მხოლოდ 6 
653 045 ლარი, ფაქტიურად, გამგეობის 

დიდი მონდომებითა და შესაბამისი ინს-
ტანციების უანგარო მხარდაჭერით, ინ-
ვესტიციების მოზიდვით, შესაძლებელი 
გახდა  მთლიანად აგვეთვისებინა ეს თანხა 
და შეგვესრულებინა 9 933 045 ლარის სა-
მუშაო, რომ არაფერი ვთქვათ ზემდგომი 
ინსტანციების მიერ ასპინძაში განხორ-
ციელებულ პროექტებზე (რაზეც მილი-
ონობით თანხა დაიხარჯა), რამაც მნიშვ-
ნელოვნად გააუმჯობესა მოსახლეობის 
ერთი ნაწილის სოციალურ-ეკონომიკური 
მდგომარეობა. ყოველივე ამაზე ფაქტები 
მეტყველებენ: ეს სიტყვები უფრო დამა-
ჯერებელი რომ გავხადოთ, არ შეიძლება 
არ აღინიშნოს, რომ 2014-2015 წლებში 
მუნიციპალიტეტის მასშტაბით ბევრი 
მნიშვნელოვანი პროექტი განხორციელდა, 

კერძოდ, დამთავრდა სარო-ხიზაბავრის 
საავტომობილო გზის სარეაბილიტაციო 
სამუშაოები, მთლიანად მოასფალტდა აღ-
ნიშნულ სოფლებთან დამაკავშირებელი 
გზა, იგი სამ ეტაპად განხორციელდა და ამ 
სამუშაოების ჩატარებისთვის დაიხარჯა 
1.685 ათას  ლარზე მეტი; ასევე დამთავ-
რდა ასპინძა-დამალის გზის მშენებლო-
ბა, – სოფლის რიგ მონაკვეთებს გაუკეთ-
და ბეტონის საფარი, რაზეც დაიხარჯა 
800 000 ლარზე მეტი. ყველასათვის ცნო-
ბილია, რომ დაბის მოსახლეობა ყოველთ-
ვის გამოხატავდა უარყოფით დამოკიდე-
ბულებას ქუჩებზე შექმნილი ურთულესი 
მდგომარეობის გამო, უამინდობაში ხომ 
შეუძლებელი იყო არა თუ ავტომანქანით, 
არამედ, ფეხით გავლაც კი. მუნიციპალი-
ტეტის გამგეობამ თავისი მუშაობის პრი-
ორიტეტად აქცია ქუჩების კეთილმოწყო-
ბა და აკი ამ მიმართებით მნიშვნელოვან 
წარმატებასაც მიაღწია, კერძოდ, მარტო 
ბოლო ორი წლის განმავლობაში მოასფალ-
ტდა დაბა ასპინძაში შალვა ახალციხელის, 
ფალიაშვილის, ტაბიძის, არაყიშვილის, 
ჭავჭავაძის, წერეთლის ქუჩები, ვარძიის 

ქუჩაზე, საავტომობილო ტრასის მთელ 
მონაკვეთზე – ხვილიშის ეკლესიამდე, 
გაკეთდა საფეხმავლო გზა, რაზეც სოლი-
დური თანხები იქნა გახარჯული.  რეაბი-
ლიტაცია ჩაუტარდა ე.წ. ბაზრის ტერიტო-
რიას, სრულიად იქნა აღდგენილი განად-
გურებული პარკი, კეთილმოეწყო „ბაზრის 
წყალი”, მდინარე ოთის წყალზე გაკეთდა 
გაბიონები, რაც იმის იმედს გვიტოვებს, 
რომ მოსალოდნელი სტიქიების შედეგად, 
მინიმუმამდე იქნება დაყვანილი ზარალი, 
რაც უდიდესი შეღავათი იქნება დაბისა და 
სოფელ ოთის მოსახლეობისთვის. უფრო 
მეტიც, მდინარე ოთის წყალზე, შარშან, 
ათამდე კაპიტალური ხიდი გაკეთდა, რაც 
აქამდე წარმოუდგენელიც კი იყო. 

მიუხედავად იმისა, რომ ასპინძა მდიდა-

რია ისტორიული ძეგლებით და დღითიდღე 
მატულობს ტურისტთა თუ ექსკურსანტთა 
რიცხვი, ძალზე სავალალო მდგომარეობა-
ში იყო ძეგლებთან მისასვლელი გზები. 
იმისათვის, რომ ეს პრობლემა გადაგვეჭ-
რა, დავიწყეთ სარეაბილიტაციო სამუშა-
ოები და, პირველ რიგში, კეთილმოვაწყეთ 
წუნდის ეკლესიამდე და ვანის ქვაბებამდე 
მისასვლელი გზები, – გაუკეთდა ბეტონის 
საფარი და ყველანაირი ტრანსპორტი-
თაა შესაძლებელი ამ ძეგლებამდე მისვ-
ლა. ასევე მოვაწყეთ ხერთვისში, მდინარე 
მტკვრის სანაპიროსთან, პარკი და თვალ-
შისაცემი გახდა მისი კეთილმოწყობილი 
მდგომარეობა.

მიუხედავად აღნიშნულისა, გასაკე-
თებელი კიდევ ბევრია და ამ მიმართებით 
მუშაობა არა თუ ამ ტემპებით წავა, არა-
მედ კიდევ ბევრი საინტერესო პროექტი 
შეისხამს ფრთებს და არაერთი კეთილი 
საქმის მომსწრენიც გავხდებით. კერძოდ, 
წლეულს გადაწყვეტილი გვაქვს გავაგრძე-
ლოთ ასპინძა-სახუდაბელი-ორგორა-ზვე-
ლი-ჭობარეთის გზის სარეაბილიტაციო 
(მოასფალტების) სამუშაოების მეორე ეტა-

პი და ამ სოფლების მოსახლეობას ერთხელ 
და სამუდამოდ გადავუჭრათ უგზოობის 
პრობლემა. თითოეული ჩვენთაგანისთვის 
ცნობილია, რომ ამ და, არა მარტო ამ სოფ-
ლებში, თავიანთი არსებობის მანძილზე, 
არასოდეს არ გვქონია კეთილმოწყობილი 
გზები და ეს იქნება დიდი საჩუქარი მათთ-
ვის. ეს კი ბევრად შეუწყობს ხელს მოსახ-
ლეობის დამაგრების, ბიზნესის და სხვა 
ეკონომიკური საკითხების მოგვარების 
საქმეს.

ასევე, წელსვე, გადაწყდება სოფელ 
ოთამდე მისასვლელი საავტომობილო 
გზის მოასფალტების საკითხიც. ასპინძა-
ში კიდევ რამდენიმე ქუჩა მოასფალტება 
და დაბის ყველაზე გრძელი  – გურამიშვი-
ლის ქუჩა მთლიანად შეიცვლის იერსახეს. 

ასევე, ე.წ. ერკოტის დასახლების 
ქუჩებზე გათვალისწინებულია ას-
ფალტის დაგება და, შესაბამისად 
მათი კეთილმოწყობა. ამ სამუშაო-
ების შესრულებაზე, ასევ, გამოყო-
ფილია  სოლიდური თანხები.

იმის გამო, რომ აწყვიტისა და 
ქუნცის მოსახლეობა სარგებლობს 
ნიჯგორი-აწყვიტის დამაკავში-
რებელი ხიდით, უყურადღებოდ 
დარჩა ტოლოში - აწყვიტის გზა, 
დაზიანდა იგი და მოძრაობა შეუძ-
ლებელი გახდა. მის სარეაბილი-
ტაციოდ გარკვეული ფინანსებია 
გამოყოფილი და უახლოეს მოვალ-
ში აღდგენილი იქნება ეს მონაკვე-
თიც.

თითოეული ასპინძელისთვის 
კარგადაა ცნობილი, რომ სავა-
ლალო მდგომარეობაში იყო დაბა 
ასპინძაში სკოლამდელი აღზრდის 

ორივე დაწესებულება. სწორედ გამგეობის 
აქტიური ჩარევით, მოძიებული იქნა ინვეს-
ტორები და ეს უმნიშვნელოვანესი პროექ-
ტი განხორციელდა – ექსპლოატაციაში 
უკვე შესულია ევროპული სტანდარტებით 
გარემონტებული №2 ბაგა-ბაღის შენობა, 
ხოლო № 1 ბაგა-ბაღი ახლო მომავალში 
შევა ექსლოატაციაში.

ჩვენ ზოგიერთ საკითხზე შევჩერდით, 
არადა, კიდევ ბევრი სასიკეთო საქმის გა-
კეთებას ვაპირებთ, რაც მოსახლეობის ინ-
ტერესებში შედის. ცხადია, შეუძლებელია 
მწირი ბიუჯეტით ყველა იმ აუცილებელი, 
გადაუდებელი სამუშაოების შესრულება, 
რაც მოსახლეობას ესოდენ ესაჭიროება, 
ვიმედოვნებთ, შესაძლებლობის მაქსიმუმს  
გავაკეთებთ იმისათვის, რომ მუნიციპალი-
ტეტის გამგეობა მიცემულ პირობას შეას-
რულებს და სიტყვას საქმედ აქცევს. 

ანზორ ალელიშვილი,
ასპინძის მუნიციპალიტეტის ინფრას-

ტრუქტურის, არქიტექტურის, სივრცითი 
მოწყობის და მშენებლობის ზედამხედვე-

ლობის სამსახურის უფროსი

ძვირფასო თანამემამულენო, ჩვენო 
ასპინძელებო!

შესაძლებლობა მოგვეცა „ასპინძის 
სიახლენის” საშუალებით სისტემატუ-
რად შევხვდეთ ერთმანეთს და ჩვენი 
საქმიანობაც ერთმანეთს გავუზიაროთ, 
საზოგადოებას მივაწოდოთ ახალ-ახალი 
ინფორმაციები იმ სიახლეებზე, რაც მუ-
ნიციპალიტეტის სინამდვილეში ხდება. 
მიუხედავად ინფორმაციის სიუხვისა, 
მოსახლეობა მაინც ნაკლებად ინფორ-
მირებულია საკუთარ რაიონში – დაბა-

სა თუ თითოეულ სოფელში მიმდინარე 
პროცესებზე. ყველამ კარგად უნდა  გა-
ვისიგრძეგანოთ, რომ სწორი ინფორმა-
ციის დროული მიწოდება აუცილებელი 
და საშურია, ხოლო ჯანსაღი კრიტიკა 
და მისი გაზიარება, – სწორი დასკვნე-
ბის გამოტანის გარანტიაა, რაც ხელს 
შეუწყობს ნაკლოვანებათა დაძლევაში. 
ამიტომ წრფელი გულით მოგმართავთ, 
ვისაც სურს, რომ ჩვენს რაიონში ჯან-
საღმა სიტყვამ იბატონოს და საქმე წინ 
წავიდეს, უფრო მეტი და მეტი სასიკეთო 

ფაქტების მომსწრენი გავხდეთ ჩვენს 
დაბასა თუ სოფლებში, ყველას, ვისაც 
კი ხელეწიფება, ითანამშრომლოს ჩვენს 
გაზეთთან, მოგვაწოდოს წერილები, 
ინფორმაციები, შენიშვნები, ყველა იმ 
საჭირბოროტო საკითხებზე, რის გამოს-
წორებაც აუცილებელია და თუ გვაქვს 
საკუთარი მოსაზრება – თუ როგორ 
უნდა წარვმართოთ მუშაობა სასურველი 
შედეგების მისაღწევად, კარგი იქნება.

მისაბაძ მაგალითად ვაქციოთ მიღ-
წეულ წარმატებათა ერთმანთთან გაზი-

არება. გაზეთი ამის საშუალებას მოგ-
ცემთ, ძვირფასო ასპინძელებო!.

ჩვენს ყოფა-ცხოვრებაში აქტიურად 
რომ დავამკვიდროთ დემოკრატიული 
პრინციპები, „ასპინძის სიახლენი” სი-
ამოვნებით დაგითმობთ ადგილს გაზე-
თის ფურცლებზე. თითოეული ჩვენთა-
განის აქტიურობაზეა დამოკიდებული 
ჩვენი ბედი, ჩვენი უკეთესი მომავალი.

კეთილი სურვილებით და თანამშ-
რომლობის იმედით,

გაზეთის რედკოლეგია

ასპინძის
სიახლენი

„yuri daugdeT, aspinZis adgilis deda CurCulobs...” 	 ლადო ასათიანი

ასპინძის კინოთეატრი – დამოკლეს მახვილი!
ავთანდილ ბერიძე
ასპინძა რომ ერთ-ერთი უძველესი და-

სახლებული პუნქტია საქართველოში, ეს 
თითოეულმა ჩვენმა თანამემამულემ კარგად 
იცის. ორიოდე წელი და მისი მატიანეში (888) 
მოხსენიების 1130-ე  საიუბილეო წელსაც ვი-
ზეიმებთ, მაგრამ ცოტამ თუ იცის, რომ ჯერ 
კიდევ გასული საუკუნის 60-იან წლებში ას-
პინძის ძირითადი დასახლება ე.წ. „ასპინძის 
ციხის” გარშებო, ბანიანი (მიწური) სახლებით 
შემოიფარგლებოდა. მერე და მერე განაშე-
ნიანდა იგი და აღმოსავლეთით – ხვილიშის 
ეკლესიამდე, დასავლეთით – ახალდასახლე-
ბამდე გაფართოვდა. იმხანად, ციხის ქვედა 

დასახლებაში, თითზე ჩამოსათვლელი იყო 
შენობები – ცენტრში – რაიკომისა და რაისაბ-
ჭოს აღმასკომის ადმინისტრაციული შენობე-
ბი, კულტურის სახლი, სასტუმრო, ფოსტა, 
ბარაკული ტიპის ორი კორპუსი, ასპინძის 
საშუალო სკოლა, ე.წ. ბაზრის ტერიტორიის 
მიმდებარედ – მილიციის შენობა, კერძო სახ-
ლებზე ლაპარაკიც ხომ არ იყო...

სწორედ მაშინ – 1957-1958 წლებში აშენ-
და მართლაც და იმხანად ერთ-ერთი ლამაზი 
– ასპინძის კინოთეატრის შენობა, რომლის 
გარშემოც მოეწყო სამცხე-ჯავახეთში ყველა-
ზე გამორჩეული კულტურისა და დასვენების 
პარკი.

სამწუხაროდ, ნიკიტა ხრუშოვის სულე-
ლური გადაწყვეტილებით, მთელი ქვეყნის 
მასშტაბით, ახალი დარაიონების შედეგად,  
1961 წელს ასპინძის ადმინისტრაციული 
ცენტრი ახალციხეში გადაიტანეს (ასპინძის 
რაიონი ახალციხის რაიონს შეუერთეს) და, 
შედეგად, უმეთვალყურეოდ დარჩენილ სხვა 
ადმინისტრაციულ და კულტურულ ნაგებო-

ბათა შორის ყველაზე მეტად ასპინძის კინო-
თეატრის შენობაც დაზარალდა – მთლიანად 
გაიძარცვა მატერიალური ღირებულების 
მრავალი ნიმუში, მათ შორის უნიკალური 
ბროლის ჭაღი, რომლის ღირებულება,  რო-
გორც ამბობდნენ, 18 000 მანეთად იყო შეფა-
სებული (20 ათას დოლარზე მეტი).

ის, რაც ხელისუფლებისა და რიგითი ადა-
მიანების დაუდევრობას შეეწირა, ბუნების 
კატაკლიზმებმაც განუსაზღვერალად დიდი 
ზიანი მიაყენა მათ – ჯერ იყო და მეწყერული 
მოვლენების შედეგად კინოთეატრის შენობის 
დასავლეთის ფასადი ნახევრად ჩამოანგრა, 
ხოლო რამდენჯერმე განმეორებულმა მიწის-
ძვრამ შენობის კედლები დააზიანა და მისი 

გამაგრების მიზნით მხოლოდ ისღა მოხერხ-
და, რომ შენობა მთლიანად „არმატურის” 
არტახებში მოაქციეს და დროებით შეუნარ-
ჩუნეს ფუნქციონირება.

უკანასკნელი ორი ათეული წლის განმავ-
ლობაში კინოთეატრმა სრულიად დაკარგა 
თავისი იერ-სახე და დღეს იგი კატასტრო-
ფულ მდგომარეობაშია, – არავინ იცის, რო-
დის დაგვემხობა თავზე, რის გამოც დღის 
წესრიგში დადგა ამ შენობის სასწრაფო დე-
მონტაჟი.

ამ პატარა საგაზეთო სტატიაში ამდე-
ნი შესავლის გაკეთება იმიტომ დაგვჭირდა, 
რომ, უბრალოდ, წარმოდგენა გვქონოდა ას-
პინძის კინოთეატრის ხანმოკლე ისტორიაზე.

ცხადია, ცივილიზაციამ, განუსაზღვრე-
ლად დიდმა სამეცნიერო პროგრესმა მსოფ-
ლიო ტელესივრცით დაფარა, ზოგადად, 
კინოინდუსტრია კიდევ უფრო განავითარა, 
მაგრამ კინოთეატრებმა თავისი მთავარი 
ფუნქცია მაინც დაკარგეს და ტელესივრცეში 
გადაინაცვლეს.  საქართველოს მაგალითით 

რომ ვიმსჯელოთ, მთელ ქვეყანაში თით-
ზე ჩამოსათვლელი დარჩა კინოთეატრები, 
მაშინ, როდესაც, სოფელი არ იყო, რომ არ 
გვქონოდა, ის კი არა, მოძრავი კინოაპარა-
ტურით საზაფხულო იალაღებზეც კი ეწყო-
ბოდა კინოჩვენებები, მაგრამ... ყოველივე 
ეს ისტორიას ჩაბარდა... უმეთვალყურეოდ, 

ბედის ანაბარად  დარჩენილი  კინოთეატრე-
ბის  მოვლა-პატრონობაზე ლაპარაკი ხომ. 
უბრალოდ, საჩოთიროც გახდა, ზოგიერთი 
კინოთეატრი კი, განსაკუთრებით – ასპინძის, 
საზოგადოებისათვის დამოკლეს მახვილად 
იქცა და, როგორც ვთქვით, არავინ იცის, რო-
დის დაგვემხობა თავზე. სიტყვა „დაგვემხო-
ბა”, შემთხვევით არ გვიხსენებია, რადგან ეს 
შენობა, რომელიც ასპინძის საჯარო სკოლის 
სიახლოვეს მდებარეობს, ბავშვების თავშე-
საყრელ ადგილად იქცა და, ღმერთმა დაგვი-
ფაროს, – ნებისმიერ დროს მოსალოდნელია 
ფატალური შედეგების წინაშეც აღმოვჩნ-
დეთ.

ჩვენდა სამწუხაროდ, ამ შენობას, ფაქტი-
ურად,  პატრონი აღარ ჰყავს, იურიდიულად 
კი მისი მფლობელი მეტად ცნობილი სააქციო 
საზოგადოება „ქართული ფილმია” ! „უპატ-
რონოდ დარჩენილ საყდარს, – ამბობენ – ეშ-
მაკები ეპატრონებიანო” და, ვინ იცის, რა უბე-
დურებას გვიქადის ავარიული კინოთეატრის 
შენობა. ალბათ, აღარც კი ახსოვს „ქართულ 
ფილმის” სამეთვალყურეო საბჭოს, რომ მას, 
ასპინძაში, ბალანსზე ერიცხება აღნიშნული 
შენობა და მის უსაფრთხოებაზე უპირველე-
სი პასუხისმგებელიც მხოლოდ და მხოლოდ 
ისაა! მიუხედავად იმისა, რომ ასპინძის მუნი-
ციპალიტეტის გამგეობამ, 2010 წლიდან მო-
ყოლებული დღემდე, რამდენჯერმე მიმართა 
საქართველოს ეკონომიკისა და მდგრადი 

განვითარების სამინისტროს, დაინტერესე-
ბულიყვნენ  ასპინძის ავარიული და ბედის 
ანაბარად მიტოვებული კინოთეატრის შენო-
ბით, რათა თავიდან იქნეს აცილებული მოსა-
ლოდნელი უბედურება, არავითარი რეაგირე-
ბა ამ თხოვნას არ მოჰყოლია!

„ქართული ფილმის” სამეთვალყურეო 

საბჭო მოვალეა, – თავის საკუთრებაში არსე-
ბულ ობიექტს თავად უპატრონოს, ან გადას-
ცეს ისეთ იურიდიულ თუ კერძო სუბიექტს, 
ვინც უზრუნველყოფს მის შემდგომ პატრო-
ნობას. გასაგებია, რომ დემონტაჟი დიდ თან-
ხებთანაა დაკავშირებული, მაგრამ, როგორც 
ცნობილია, ამ ავარიული შენობით საქართვე-
ლოს საპატრიარქო დაინტერსდა და რატომ, 
ან რისთვის უნდა ფერხდებოდეს ამ საკითხის 
გადაწყვეტა?

თუ „ქართული ფილმი” ამჯერადაც ყუ-
რად არ იღებს ამ მოთხოვნას,  მთელი პასუ-
ხიმგებლობაც თვითონ უნდა აიღოს თავის 
თავზე და მოსალოდნელ შედეგებზეც, პასუ-
ხი აგოს! 

იმედია, ასპინძის მუნიციპალიტეტის გამ-
გეობა შესაბამის ინსტანციებთან კიდევ ერთ-
ხელ დააყენებს კინოთეატრის დემონტაჟის 
საკითხს და უმოკლეს დროში მაქსიმალურად 
შესძლებს პრობლემის მოგვარებას, რათა 
თავიდან იქნება აცილებული მოსალოდნელი 
საშიშროება.

ჩვენის მხრივ, გაზეთის მკითხველებს 
ამ საკითხთან დაკავშირებით გატარებულ 
ღონისძიებეზე პერიოდულად მივაწვდით ინ-
ფორმაციას. დრო არ ითმენს, ეს გადაუდებე-
ლი და საშური საქმეა!

ასპინძის კინოთეატრის შენობის თავზე 
დამოკლეს მახვილია, 

ერიდეთ!

  მუნიციპალიტეტის ინფრასტრუქტურის 
განვითარებას მიეძღვნა

ასპინძის მუნიციპალიტეტში  თებერვ-
ლიდან საქართველოს მთავობამ „მცირემი-
წიან ფერმერთა 2016 წლის საგაზაფხულო 
სამუშაოების ხელშეწყობის  პროექტი” -ის 
ფარგლებში შემოიტანა 2603  ბენეფიციარ-
ზე  ხვნის ბარათი და  დარიგება დაიწყო.  
ამასთანავე, 1277 ბენეფიციარს  აგრო ბა-
რათზე  დაერიცხება 50 ქულა.

  „ხვნის ბარათზე”  ფერმერებს  და-
ერიცხებათ  ნაკვეთის  ფართობის  პრო-
პორციული ქულების  რაოდენობა 1 ჰექ-
ტარზე 140 ლარის გაანგარიშებით, ხოლო  
მოსარგებლეებს,  რომელთა საკუთრებაში, 
ან ფაქტობრივ მფლობელობაში გააჩნიათ 
0,25 ჰექტრამდე  ჯამური ფართობის სა-
სოფლო სამეურნეო დანიშნულების მიწის 
ნაკვეთი: აგრობარათზე დაერიცხება 50 
ქულა.

  „მცირემიწიან ფერმერთა 2016 წლის 
საგაზაფხულო სამუშაოების  ხელშეწყო-
ბის პროექტი”  ითვალისწინებს ბენეფი-
ციარის მფლობელობაში არსებული  მიწის 
ნაკვეთის მოხვნას  2016 წლის 1 დეკემბ-
რის  ჩათვლით. აგრეთვე,  0,25 ჰექტრამდე 
მიწის  მფლობელ მოსარგებლეებს მათი 
კუთვნილი 50 ქულა „აგრო ბარათზე”  უკვე 
დაერიცხათ ამა წლის 1 მარტს, ხოლო 2016 
წლის 2 დეკემბერს მოხდება „აგრობარათ-
ზე”   დარიცხული და გამოუყენებელი ქუ-

ლების ანულირება.
თითოეულ სოფელში ხვნის სამუშაო-

ების ჩატარების გრაფიკი ცნობილია გამ-
გებლის წარმომადგენლებისათვის. იგი 
ვალდებულია კოორდინაცია გაუწიოს და 
გააკონტროლოს სამუშაოს შემსრულებ-
ლის მიერ  გაწეული  ხვნის სამუშაოების 
პროცესი. ასპინძის მუნიციპალიტეტის ტე-
რიტორიაზე  ხვნის სამუშაოებს პროგრა-
მის ფარგლებში შეასრულებს  შპს „მექანი-
ზატორი”  და კონტრაქტორი ორგანიზაცია 
შპს „მტპ” . ხელსაყრელი ამინდის დადგო-
მისთანავე ასპინძის მუნიციპალიტეტის 
ტერიტორიაზე დაიწყება საგაზაფხულო 
სამუშაოები.

ამჟამად მუნიციპალიტეტის ტერიტო-
რიაზე სულ 4849 ჰექტარი სახნავ-სათესი 
მიწის ფართობია, რომელთა დამუშავების 
დინამიკა, ბოლო წლების მანძილზე, ასე 
გამოიყურება:  2012 წელს _ 1395 ჰექტარი;  
2013 წელს _ 2023 ჰექტარი;  2014 წელს _ 
2277 ჰექტარი; 2015 წელს _ 2569 ჰექტა-
რი.   ამ მზარდ პროცესშიგანსაკუთრებით 
დიდი ადგილი უკავია პროექტების მართ-
ვის სააგენტოს მიერ განხორციელებულ 
_ მცირემიწიან ფერმერთა საგაზაფხულო  
სამუშაოების ხელშეწყობის პროექტს.

ოლღა ბერიძე,
მთავარი სპეციალისტი 

„ მცირემიწიან ფერმერთა 2016 წლის 
საგაზაფხულო სამუშაოების  

ხელშეწყობის პროექტი”  დაიწყოახლახან, ასპინძის მუნიციპალიტე-
ტის გამგეობაში საქართველოს რეგი-
ონული განვითარების და ინფრასტ-
რუქტურის დეპარტამენტის უფროსმა 
გიორგი ცინცაძემ მუნიციპალიტეტის 
გამგეობისა და ადმინისტრაციულ ერ-
თეულებში გამგებლის წარმომადგენ-
ლებს „სოფლის მხარდაჭერის პროგრა-
მაში”  არსებული ცვლილებები გააცნო. 
შეხვედრაზე ისაუბრეს პროგრამაში შე-
სულ ცვლილებეზე და განსახორციელე-
ბელ პროექტებზე.

სოფლის მხარდაჭერის პროგრამა 
რამდენიმე წელია აქტიურად ხორციელ-
დება, რომელიც მუნიციპალიტეტის სოფ-
ლებში ინფრასტრუქტურის განვითარე-

ბასა და ადგილობრივი მნიშვნელობის 
ინფრასტრუქტურული ობიექტების მშე-
ნებლობას ითვალისწინებს. 

შეხვედრაზე პროგრამით განსაზღ-
ვული თანხების მოხმარების წესებზე 
ისაუბრეს. მუნიციპალიტეტი ვალდებუ-
ლია, თანხა ადგილობრივი მნიშვნელო-
ბის ინფრასტრუქტურული ობიექტების 
მშენებლობას, მის რეაბილიტაციას ან 
კეთილმოწყობას და შენობების ინფ-
რასტრუქტურით აღჭურვას მოახმარონ. 
ასპინძის მუნიციპალიტეტისათვის 274 
795 ლარია გათვალისწინებული.

მუნიციპალიტეტის გამგეობის 
პრესსამსახური

ოლიმპიური მოძრაობა მუდმივი 
და უნივერსალურია, ხოლო ოლიმპი-
ური თამაშები მსოფლიოს სპორტული 
სანახაობების მწვერვალია, რომელიც 
საუკუნეების მანძილზე ვითარდება. 
ოლიმპიური თამაშები გამორჩეული 
მოვლენა იყო საბერძნეთში. პანელი-
ნური ცივილიზაციის ეს საოცარი 
მოვლენა _ ელადის სამეფოს უკავ-
შირდება. ოლიმპიადის ისტორია მო-
იცავს მრავალ საუკუნეს. 

იმ პერიოდის ათლეტების ამ-
ბავმა, მითებისა და ლეგენდების 
წყალობით, დღემდე მოაღწია. ერთ-
ერთი ლეგენდის მიხედვით ჰერაკ-
ლეს მიერ დარგულ ზეთისხილიან 
წმიდათაწმინდა ვაკეზე დაარსდა 
ოლიმპიური თამაშები. შემდეგ უკვე 
ისტორიული ფაქტები ამეტყველდ-
ნენ: _ არქეოლოგიური გათხრების 
შედეგად, აღმოჩენილია მეტალის 
ბადრო, ამოტვიფრული ტექსტით; 
მარმარილოს ფიქალზე აღმოჩენილი 
იქნა ოლიმპიადაში პირველი გამარ-
ჯვებულის ვინაობა. ეს იყო ქალაქ 
პოლისის (ელადის) მკვიდრი _ კო-
როიბუსი, რომლის გვარის გასწვრივ  
მითითებულია თარიღი _ 776 (ჩვ.წ. 
აღ.-მდე). სწორედ აქედან იწყება 
უძველესი ოლიმპიური თამაშების 
ისტორია საბერძნეთში. შემდეგ ცნო-
ბილი ხდება, რომ ჩვ.წ.აღ.-მდე 444 
წელს 84-ე თამაშებში მონაწილეობა 
მიიღო სახელოვანმა მათემატიკოსმა 
და ფილოსოფოსმა პითაგორამ. მან 
ოლიმპიური ჩემპიონობა მოიპოვა 
ჭიდაობაში.  აქედან ჩაეყარა საფუძ-
ველი სპორტულ მრავალსახეობას 
(პენტათლონი). ასეთი თამაშები უკვე 
მრავალ ბერძნულ ქალაქში ტარდება 
და მრავალი სხვა ეროვნების ათ-
ლეტიც მონაწილეობს _ სირიიდან, 
ალექსანდრიიდან და მოსკები _ „მოს-
ხიონები”  (ანუ ქართველები _ მეს-
ხები), ამ ადროს ბერძნები მრავალ-
ჭიდის დიდი მოტრფიალენი იყვნენ, 
ისინი შავიზღვისპირეთის ბერძნულ 
სახელმწიფოებსა და ქალაქებშიც 
ატარებდნენ შეჯიბრებებს, „პენ-
ტათლონში”  შეიტანეს შეჯიბრებები 
ისრის სროლასა და ცხენოსნობაში, 
რათა გაეძლიერებინათ მომავალი 
სპორტსმენების მომზადება იმ სა-
ხეობებში, რომლებშიც კარგად იყვ-
ნენ დახელოვნებული მათი მეტოქე 
მეზობლები. ასე დახელოვნებულად  
ითვლებოდნენ ქართველთა ძლი-
ერი ტომები _ მოსიკები _ მოსხიონ-
ნი. ადრეული ხანის ქალაქ  ანაპის 
ტერიტორიაზე (ანაპა-პატუსი, ანუ 
დღევანდელი ბათუმი), სადაც ძველი 
ბერძნული ქალაქი გორგიპია მდება-
რეობდა, აღმოჩენილია მარმარილოს 
სვეტი (ჩ. წ.აღ.-მდე მე-3 საუკუნე), 
რომელზეც ამოტვიფრულ 225 გა-
მარჯვებულ ათლეტთა შორის ქართ-
ველებიც გვხვდებიან _ სტრატიორი-
მოსხიონოს და სოსის-მოსხიონოს. ეს 
უკვე ფაქტია, ქართველი ათლეტების 
მომზადებისა და სიძლიერისა (ავ. ცი-
ბაძე, დ.კინწურაშვილი, „ოლიმპიური 
საქართველო” ).

ძველი მესხეთი ელინური ეპოქის 
ბერძნული ცივილიზაციის, იდენ-
ტური ხელოვნებისა და კულტურის 
ნაწილია, რომელიც მჭიდროდ იყო 
დაკავშირებული დასავლეთის ქვეყ-
ნებთან, რის გამოც ბერძნები და, შემ-
დეგ, რომაელები, თავიანთ მოკავში-
რედ სთვლიდნენ და „ბარბაროსების”  
წინააღმდეგაც ერთად იბრძოდნენ. 
შესაბამისად, მესხეთშიც სისტემა-
ტურად იმართებოდა ოლიმპიური თა-
მაშების მსგავსად _ „ერისკოტაობა” 
. ერუშეთში, საქართველოს მთავარ 
სავაჭრო და სამხედრო გზაზე, ვანის 
სამეფოში.

„ერისკოტაობის”  თამაშების და-
სადასტურებლად მხოლოდ ლეგენ-
დები შემორჩა ჩვენს მეხსიერებას. 
ადგილი, სადაც „ერისკოტაობის”  მო-
ნაწილენი იკრიბებოდნენ, იყო სოფელ 
ცხრაწყაროს მიმდებარე ტერიტორია 
_ „მინდორ-ვაკე და ტყიანი ფერდო-
ბები” . ამჟამად აქ მხოლოდ ნასოფ-
ლარებია, მის მიმდებარედ არსებულ 
წყაროსაც „ცხრაკენჭა”  ჰქვია. იმ ად-
გილზე, სადაც „ერისკოტაობა”  იწყე-
ბოდა, მოგვიანებით სოფელი ერკოტა 
დაფუძნდა. ამჟამად, სამწუხაროდ, ეს 
სოფელიც გაუქმებულია.

ძველი მესხეთი _ თრიალეთის 
ქედის სამხრეთ-დასავლეთით, ტა-
შისკარიდან დაწყებული, ერუშეთი-
სა და არსიანის  ქედით, მტკვრის 
(ძველად მთიკვარის) და ჭოროხის 
მდინარეთა ყველა შენაერთით შუა 
ზღვამდე _ ნიკოფსიამდე იყო გა-
დაჭიმული. გამოირჩევა საუკეთე-
სო ბუნებრივი პირობებით, ზოგან 
კლდოვანი ადგილებია, ზოგან _ ვა-
კენი, ტყიანი და ვარდ-ყვავილიანი. 
ჰაერი აგარაკისა, ხალხი მშვენიერი, 
დარბაისელი, შემართებული ვაჟკა-

ცობითა, სულით ძლიერი, ხვავ-ბარა-
ქიანი, სტუმართმოყვარე და ღვთის-
მორწმუნე. ქართული ხასიათით, 
თავისუფალი ქართული ეროვნული 
ტრადიციებით, რომელიც შემორჩა 
მითებსა და ლეგენდებში, ვაჟკაცთა 
და ყრმათა აღსაზრდელად სამამა-
ცო საქმეში, მეომართა გასაწვრთ-
ნელად. დიდი მესხეთის ერუშეთში 
_ ვანის სამეფოში, იყო ერის თამა-
შები _ „ერისკოტაობა” . ამ თამაშებს 
მართავდა ხუცესთა კრება, სამეფოს 
მაშინდელი მეფეების „კურაპალატე-
ბის”  ხელშეწყობით და მონაწილე-
ობით /ჩვ.წ.აღ.-მდე მე-4-ე და მე-3-ე 
საუკუნეები/. (ს. ყაუხჩიშვილი, „ან-
ტიკური კულტურის და ლიტერატუ-
რის ისტორია” ).

მესხეთის ქართული ტომები _ 
ხალიბები, ტაოხები, მაკრონები, ტი-
ბარენები, შავი (პონტოს) ზღვის სა-
ნაპირო ქვეყნებს შორის ძლიერნი და 
განვითარებული ქვეყნები იყვნენ.

ხალიბები _ სახელგანთქმული 
ქართული ტომი, მაღალი ხარისხის 
ფოლადს ამზადებდნენ (აქედანაა ტო-
მის სახელიც, ფოლადის ბერძნული 
სახელი „ხალიბე” ).

_ ხალიბების მიწას უსაზღვროს 
უწოდებდნენ, რკინით მდიდარ მი-

წაზე ცხოვრობდნენ და რკინასა და 
ვერცხლს ამუშავებდნენ... ამის გამო 
„ერისკოტაობის”  გამარჯვებულე-
ბებს მოვერცხლილი ლაგამ-უნა-
გირით შეკაზმული „შავი ულაყით”  
აჯილდოებდნენ.

_ მაკრონები, შემდგომ სანები, 
ანუ ჭანები. სანაოსნო ხელოვანნი და 
ძლიერნი, საჩინო ბაღებით;

ტაოხები და ტიბარენები ცნო-
ბილნი იყვნენ ცხენთა რემების და 
ცხვარ- ძროხა-კამეჩის სიუხვით. ასე-
თი ყოფილა ანტიკური ეპოქის ქართ-
ველთა ტომები... ყველას ერთად ერქ-
ვა მოსკები _ მოსხები (ქსენოფონტე, 
თხზ. „ანაბაზირი” ).

პელოპონისის (ქსენოფონტეს) 
ომიდან (ჩ.წ.აღ.-მდე 404 წ.) დაბრუნე-
ბულმა 10 000 ბერძენმა მეომარმა გა-
იარა სამხრეთ საქართველო _ „მოსკე-
ბი” -ს ტერიტორია. ისინი გაოცებულ-
ნი იყვნენ ქართული სტუმართმოყვა-
რეობით, ძლიერებით და ათლეტთა 
ასპარეზობით, სადაც კაცებთან 
ერთად ქალებიც მონაწილეობდნენ. 
საბერძნეთში ასეთი რამ არ ენახათ, 
სადაც ქალებს თამაშებში მონაწილე-
ობა კი არა, დასწრებაც აკრძალული 
ჰქონდათ, ძალზე გაოცებულნი დარ-
ჩენილან მესხთა მოხერხებული ჭიდა-
ობით (ქართული ჭიდაობით).

მე-6 საუკუნის ბოლოს მესხეთში 
დატრიალებულმა უბედურებებმა, 
მათ შორის ძლიერმა მიწისძვრებმა, 
შავმა ჭირმა, უდიდესი მატერიალუ-
რი ზარალი მიაყენა აქაურ მოსახლე-
ობას. ყველაზე მეტად განადგურდა 
ისტორიული ერუშეთი. დღევანდელი 
შალოშეთის ხეობაში ყოფილა ქალა-
ქი შალოშეთი, რომელიც მთლიანად 
ჩაძირულა და მხოლოდ ტაძრის გუმ-
ბათი (12 მ.დიამეტრით) დარჩენილა 
მიწის ზემოთ.  მემატიანე გვაუწყებს, 
რომ დიდი მესხეთის მოსახლეობიდან 
მხოლოდ 30% გადარჩენილა. ხოლო 
ვინც გადარჩა, მიუტოვებია სახლ-კა-
რი და თავის გადასარჩენად უმისა-
მართოდ მიმოფანტულა. წინაპართა 
ტრადიციები ნელ-ნელა მივიწყებას 
მიეცა და 10-საუკუნოვანი „ერის-
კოტაობის”  თამაშებიდან მხოლოდ 
რამდენიმე სოფელსა და ქალაქში შე-
მორჩა _ კალოებზე  „ყოველიერების”  
თამაშებით. დიდი სპორტული ასპარე-
ზობები და სპორტსმენთა სახელები 
კი მხოლოდ ლეგენდებსა და თქმუ-
ლებეში თუ მოიხსენიება. „ერისკო-
ტაობის”  თამაშების დასადასტურებ-
ლად ეს მხარე არავის შეუსწავლია, 
რომ ფაქტებიც გვქონდეს (მხოლოდ 
სპორტის ცნობილი მკვლევარი ავ-
თანდილ ციბაძე დაინტერესდა გასუ-
ლი საუკუნის 70-80-იან წლებში და 
ვრცელი მონოგრაფიაც მიუძღვნა ამ 
საკითხებს).

ადგილი, სადაც აღნიშნული სპორ-
ტული თამაშები იმართებოდა, ვანის 
მთასთან, მინდორ-ვაკეზე, სოფელი 
ცხრაწყარო იყო. შემდეგ მის ადგილ-

ზე გაშენდა ახალი სოფელი ერკოტა 
(„ერისკოტაობის”  _ ერის შეკრების 
გამო). როდესაც ერი შეიკრიბებოდა 
ცხრაწყაროს ველზე, ცხენოსნები გა-
მოეყოფოდა მონაწილეებს და „ერის-
კოტაობა”  იწყებოდა დიდი დოღით. 
ცხრაწყაროდან ვანის მთამდე (12-15 
ვერსით) და შემდეგ ვანის  სამეფოში 
გრძელდებოდა ერის თამაშები. აქ გა-
მართული სპორტული ღონისძიებები, 
თავისი პროგრამით, შინაარსით, ორ-
განიზებით, დაჯილდოების წესებით, 
ძველბერძნულ ოლიმპიურ თამაშებს 
ჰგავდა. „ერისკოტაობა”  ტარდებოდა 
ყოველ ოთხ წელიწადში ერთხელ _ 
ნაკიან წელს, ზაფხულის მიწურულს. 
„ქართულ ოლიმპიადებში”  იყო სპორ-
ტული თამაშების ისეთი სახეობები, 
რომლის მსგავსი ბერძნული ოლიმპი-
ური თამაშებისათვის უცხო ყოფილა. 
ესაა ქალების ქვეითად რბენა , ისრის 
სროლა, დოღში მონაწილეობა და, 
რიგ შემთხვევაში, ჩოხით ჭიდაობაც 
კი („ანა ბაჯი” ). შეჯიბრებები იმარ-
თებოდა სპორტის ისეთ სახეობებში, 
როგორიცაა: დოღი (ცხენოსნობა), 
სიგრძეზე ხტომა (ხტომის დროს ხელ-
ში სიმძიმეები ეჭირათ), ეტლით რბო-
ლა, მჯიღვით ბრძოლა (კრივი), ქვის 
სროლა (ფილაქისა _ ბადრო), შუბის 

ტყორცნა, ისრის სროლა (მშვილდოს-
ნობა კაცის და ქალის), ცალ ფეხზე 
დაჩოქილს დაბალ სამიზნეზე და ცხე-
ნიდან ჯირითი მაღალ სამიზნეზე, 
ჭიდაობა (ქართული ჭიდაობა), ქვის 
დაძლევა (საჯილდაო ქვა). შეჯიბრება 
იმართებოდა რამდენიმე დღის გან-
მავლობაში _ შუალედებში _ გასარ-
თობი თამაშები (ბურთაობა, ლახტი, 
მხარდაგვერდა, ყაბახი, ისინდი, ქოფი, 
და სხვ.). ოლიმპიადაში მონაწილენი 
საკუთარი ნება-სურვილით ჩადიოდ-
ნენ, ყოველგვარი წინასაარჩევნო შე-
ჯიბრის გარეშე. ყველა გამარჯვების-
თვის ისწრაფვოდა. წინა საშეჯიბრო 
ეტაპზე (აირჩევდნენ თავგმირებს და 
მეოთხე წელიწადს გარდავიდოდნენ 
ვანის მთისკენ (ივ.გვარამაძე). ოლიმ-
პიადას ხელმძღვანელობდნენ მეფის 
მიერ დანიშნული მსაჯები, აქ კი ყვე-
ლაფერი ხალხური იყო, ხუცესთა კრე-
ბა მართავდა შეჯიბრებებს, მეფეების 
(„კურაპალატების” ) დახმარებითა და 
მონაწილეობით. გამარჯვებულებს 
ძეწნის, ფიჭვის ან დაფნის გვირგ-
ვინებით ამკობდნენ, სხვადასხვა სა-
ხეობებში გამარჯვებულთა ჯილდო 
იყო: ყოჩი, მოზვერი, ხარი, კამეჩი, 
ცხენი, ხოლო 3 და მეტ სახეობაში 
გამარჯვებულისათვის _  განსაკუთ-
რებული ჯილდო _ შეკაზმული „შავი 
ულაყი” .

*
ლეგენდა „წკრიალა ზარზე”  ყვე-

ლასათვის იყო ცნობილი: სოფელ 
ცხრაწყაროს პირდაპირ, ამაღლების 
მთაზე, ორი მუხის ძლიერ ბოძზე 
ეკიდა ხალიბების მიერ ჩამოსხმული 
ზარი (ჯერ კიდევ ანტიკურ ეპოქაში), 
საკმაოდ მოზრდილი და განსაკუთ-
რებული ხმით, რომელიც ყოველწ-
ლიურად გაზაფხულზე ირეკებოდა 
სახალხო ზეიმის _ „ამაღლების”  
დროს. ასევე ომში გამარჯვების  და 
„ერისკოტაობის”  დაწყების დროს. 
იგი მაცნის როლს ასრულებდა. ამ 
დღეებში, ყოველი მხრიდან, „ერისკო-
ტაობაზე”  დასასწრებად მოდიოდნენ 
თითქმის ყველა მხრიდან: „ვაჟკაცნი 
და ქალნი, ყნაწვილნი თუ მოხუცნი, 
ამხედრებული ცხენზედ თუ ურ-
მით, იკრიბებოდნენ _ მოდიოდნენ 
„ერიკოტაობას” . მთლიანი საქარ-
თველოდან ერობა იყრიდა თავს 
რაინდთა _ ათლეტთა სეირობაზედ: 
არაზიდან (არსიანის ქედის ხეობა), 
ბასიანის (ბასიანის კარი), ლიხის 
(იმერთა ხეობა), დარიალის ხეობი-
დან ფშავ-ხევსურნი და ლეკ-ოვსნი), 
სამშვილდიდან, არმაზის  (ქართლი), 
ლიკანის (ჭოროხის), ტაშისკარის, ის-
პირის (ჭანეთის), კოდიანის, ნიგალის 
(ნიალის ყურედან), ხერთვისის ხე-
ობებიდან, სათალხეობიდან (მუსხის 
ხევი) და სხვ. სამ დღეში ზღვა ხალხი 
ივსებოდა სოფელ ცხრაწყაროს მიდა-
მოებზე. ათლეტნი საასპარეზოდ თუ 
დანარჩენნი სანახაობაზე.

ასევე, მტკვრის გაღმა, სოფელ 

საროში, ამაღლების მთაზე, ყოფილა 
დიდი ზარი და აქაც იგივე მეორდე-
ბოდა, ურთიერთშეხამებული ზარები 
ერთდროულად ირეკებოდნენ. ზარის 
ხმას „წკრიალა ზარს”  ეძახდნენ. 

ლეგენდა „შავ ულაყზე”  მოგვითხ-
რობს: ვანის მთის _ ვანის ციხესიმაგ-
რის ახლოს (ჩრდილო-აღმოსავლე-
თით) „შავ ულაყის”  მთაა (ამჟამად _ 
„ყარაბულაღი” ). ოდესღაც ამ მთის 
პლატოზე იყო ცხენსაშენი და ჰყავ-
დათ ცხენების რემა. ანტიკურ ხანაში 
ეს მთა ყოფილა ტყით დაფარული და 
მტრისთვის შეუმჩნეველი. მის ვრცელ 
პლატოზე იწვრთნებოდა მხედრობა. 
რომლებსაც ასწავლიდნენ საბრძო-
ლო იერიშებისათვის საჭირო ჩვევებს, 
_საბრძოლო იარაღებს (შუბი, მშვილ-
დი, ხმალი, კომბალი). აქ გაწვრთნილი 
ცხენოსანთა ჯარის იერიშებს  „ბარბა-
როსთა”  რიცხობრივად უფრო მეტი 
მხედრობა  ვერ უძლებდა. მესხთა 
მხედრობის უძლევლობა საქვეყნოდ 
იყო ცნობილი, ყველა ერიდებოდა 
მათთან შერკინებას. 

არაბული ჯიშის შავი კვიცები-
საგან შეარჩევდნენ ხოლმე 2 წლის 
ულაყს, რომელიც საერო რემისგან 
ცალკე იზრდებოდა და „შავი ულა-
ყი”  იზრდებოდა „ერისკოტაობის”  

მრავალჭიდში (3 და მეტ სახეობაში) 
გამარჯვებულისათვის. ეს იმას ნიშ-
ნავდა, რომ მომავალი მხედართმ-
თავრისათვის იზრდებოდა. ათლეტთა 
შორის უძლიერესის  ჯილდო იყო მო-
ვერცხლილი ლაგამ-უნაგირით „შავი 
ულაყი” , რომელიც შემდეგ დოღში 
უძლიერესად ითვლებოდა, ხოლო 
მისი მხედარი ჯარის წინამძღოლი 
უნდა ყოფილიყო.

ამბობენ, _ „შავი ულაყით”  თავს 
იწონებდა მესხთა მხედრობის მთა-
ვარსარდალი სარგის თმოგველი, 
რომელიც შეუპოვარი, მკვირცხლი, 
საუკეთესო შუბოსანი და მოისრე 
ყოფილა. მისი ხმალი ერთი მოქნე-
ვით აპობდა კაცს ცხენიანად. ის 
იყო საუკეთესო მთავარსარდალი, 
_  მასთან პირისპირ შებმას ვერავინ 
ბედავდა.

ერთ-ერთი თქმულების მიხედ-
ვით,  სარგის თმოგველი ყმაწვილკა-
ცობაში, სხვებთან ერთად, ხშირად 
მონაწილეობდა ისეთ გასართობ თა-
მაშებში, რომელიც „ერისკოტაობის”  
შეჯიბრების შუალედში იმართებოდა 
(„მხარდაგვერდაში” ). ეს იყო წრეში 
უხელოდ ჭიდაობა (ხელები ზურგს 
უკან ჩაჭიდებული უნდა ჰქონოდათ), 
მხრებით ერთმანეთს მიყრდნობით  
აწვებოდნენ, რომ წრიდან გაეგდოთ 
(გაეყვანათ). ვინც ზურგს უკნიდან 
გაიხსნიდა ხელებს, წაგებული იყო. 
ასევე წაგებულად ითვლებოდა ის, 
ვინც წრის გარეთ დადგამდა ფეხს, 
ვინც ცრუ მოძრაობის შემდგომ მუხ-
ლზე დაეცემოდა. ბევრი, უნებლიედ, 
ეცემოდა და ქოჩრით მიწას „თხრიდა” 
. სარგისი ისეთი მოხერხებული იყო 
თურმე, რომ ამ თამაშებში მას თიკუ-
ნად „მხარგრძელი”  შეარქვეს. ამ თა-
მაშებიდან იგი ყოველთვის გამარჯვე-
ბული გამოდიოდა.

როდესაც „ერიკოტაობის”  მონა-
წილენი უკან ბრუნდებოდნენ, მდი-
ნარე მტკვრის სანაპიროზე, თბილ 
წყლებთან, ხვილიშისა და ჩიხორიშის 
ხუცესთ ევალებოდათ, გამარჯვე-
ბულთათვის ასი მასპინძლით დახ-
ვედრა-გამასპინძლება _ ნადიმის გა-
მართვა, თბილ წყლებთან დასვენება, 
მოლხენა, ცეკვა-თამაში, ტივზე ქეიფი 
და შაირობა, ძაღლებისა და მამლების 
ბრძოლები, ლხინის მთავარი ატრი-
ბუტი კი კვლავ ჭიდაობა იყო. ამ ად-
გილს (ასი მასპინძით გამასპინძლების 
გამო) „ასპინძა”  დაერქვა. ასპინძაში, 
ე.წ. „აბანოებთან” , მე-19 საუკუნემ-
დე, ტრადიციულად შემორჩენილი 
იყო ანალოგიური ღონისძიებების ჩა-
ტარება.

„შავი ულაყის”  მთის პლატოზე 
დღესაც დევს გახვრეტილი ლოდი, 
რაზეც, გადმოცემით,  ცხენს აბამ-
დნენ გასახედნად და წვრთნიდნენ 
საომრად. ამ მთის ძირას, როგორც სა-
უკუნეების მიღმა, ისევ დის „წითელი 
წყარო” , რომელზეც, ლეგენდის მი-
ხედვით, ათლეტები სვამდნენ და ძა-

ლას იკრებდნენ. წყარო სწორედ, რომ 
ზაფხულის მიწურულს _ შემოდგომის 
დასაწყისში ვარდისფერს იძენდა და 
სამკურნალო თვისებები ჰქონდა. წყა-
როს ამის გამო ჰქვია „წითელწყარო” 
. ამ პერიოდში, ყოველწლიურად მოჰ-
ყავდათ ავადმყოფები, რომ დაელიათ 
ეს წყალი და განეკურნათ.

საინტერესო ლეგენდა შემორჩა 
მირდატ არტანუჯელზე. იგი ულამა-
ზესი, ახოვანი, დევივით ძლიერი ვაჟ-
კაცი ყოფილა, რომელმაც ერთ-ერთ 
„ერისკოტაობაზე” , „საჯილდაო ქვის”  
აწევისას,  სასწაული მოახდინა. სხვა 
ათლეტებმა _ ზოგმა ქვა მუხლებამდე 
ძლივს ასწია, ზოგმა _ წელამდე, ზოგ-
მა _ მკერდამდე; მირდატმა კი მოით-
ხოვა თავისი ცხენი მიეყვანათ და მის 
წინ გაეჩერებინათ. მან ქვა ჯერ მკერ-
დამდე ასწია, მერე ისე მაღლა, რომ 
ქვა თავის ცხენს გადაავლო თავზე. 
ეს იყო ყველაზე საუკეთესო შედეგი. 
იქამდე მსგავსი რამ არვის არ ენახა. 
მას შემდეგ დაერქვა _ „ქვის დაძლე-
ვა ცხენის სიმაღლეზე”  (ასევე მას 
შემდეგ დამკვიდრდა ტერმინი: ქვის 
დაძლევა _ ქარის გატარება, კოჭის, 
მუხლის, წელის, მკერდის სიმაღლე-
ზე). მას შემდეგ დიდი დრო გავიდა, 
მაგრამ მირდატის რეკორდი ვერავინ 
მოხსნა.

საქართველოში დღესაც ბევრის-
თვისაა ცნობილი „ანა ბაჯის”  სახელი.  
ყოფილა და-ძმა _ ანა და ლევანი. ლე-
ვანი ანაზე გაცილებით უფროსი იყო, 
ახოვანი, მხარბეჭიანი და საუკეთესო 
მოჭიდავე. მისი მომრევი, რომ იტყ-
ვიან, არავინ იყო, მაგრამ ბედმა მაინც 
უმტყუნა _ ოსმალოებთან ერთ-ერთი 
ბრძოლის დროს იგი ალყაში მოექცა 
და სამკვდრო-სასიცოცხლო, უთა-
ნასწორო ბრძოლაში გმირულად და-
იღუპა. მას შემდეგ მისმა დამ გადაწ-
ყვეტილება მიიღო _ შური ეძია ძმის 
მკვლელობისთვის. გამოეწყო ვაჟუ-
რად ჩოხა-ახალუხში და ბევრ ვაჟკაც-
საც ჯაბნიდა, ხმალსაც ვაჟკაცურად 
ხმარობდა და ჩოხითაც საუკეთესოდ 
ჭიდაობდა. ვერცხლისწყალივით იყო, 
სიმარდისა და მოხერხებულობის 
გამო დიდი სახელიც გაითქვა.

ერთხელ, ერთმა თათარმა ფა-
ლავანმა, ზედიზედ დაამარცხა სა-
ჭიდაოდ გასული ყველა ქართველი 
მოჭიდავე. ვერ მოითმინა ანამ და 
თვითონ გამოიწვია საჭიდაოდ თათა-
რი (იგი ახლაც ვაჟურად იყო ჩაცმუ-
ლი). გამარჯვებებით გათამამებულმა 
თათარმა ფალავანმა ჩათვალა, რომ 
ანასაც თავისუფლად დაამარცხებ-
და, მაგრამ მწარედ მოტყუვდა: ანამ 
თავბრუდამხვევი ილეთებით, სხარტი 
და გონიერი ფანდებით, ისე დააბნია 
მოწინააღმდეგე, რომ კისრულით წა-
მიერად ასტყორცნა და ძირს დაანარ-
ცხა. ეს ისე სწრაფად და თვალისდა-
ხამხამებაში მოხდა, რომ თათარი აზ-
რზეც ვერ მოვიდა. დამარცხებულმა 
როდესაც გაიგო, რომ მისი მოწინაღ-
მდეგე ქალი იყო, აღიარა „ანა ბაჯის”  
უძლევლობა და იმის შემდეგ ქართვე-
ლებთან აღარც გაუბედავს ჭიდაობა.

„ანა ბაჯის”  ამბავი მთელ მესხეთ-
ში იყო გავრცელებული, იგი „ერისკო-
ტაობაშიც”  აქტიურად მონაწილეობ-
და და მისი დამმარცხებელი არავინ 
არ იყო. მას ყველა პატივისცემით ეპყ-
რობოდა და მის შესახებ ლეგენდებს 
თხზავდნენ.

ძველი მწერლობა _ „ბარამიანნი”  
ასე ახასიათებს „ერისკოტაობას” : _ 
ამბავი მათნი კაცთა ერთობისა, მა-
ხალისებელი ჯომარდობისა ეტლთა 
ზედან მაგალითად შემასრულებელი, 
ყრმათა ვაჟკაცობისა, სიმხნე გულა-
დობისა, ძალა გოლიათობისა, პურა-
დობისა საბოძვართა ზედან ბუნებისა 
გამხსნელი, მოისარ-ასპარეზთა ზე-
დან, ოროლისა მღერითა და ბურთისა 
გარდათურგვნითა მაწინავებლობისა 
მომგონებელი, რომელი ახალისებს 
ჭაბუკობასა ზედან კაცყოფილებასა 
ჩვენსა ერსა” .

ბევრი რამ დაიკარგა ჟამთა სი-
ავეში და წელთა სრბოლაში. წინათ 
ერუშეთ-კოლა-ჩუღურეთ-არტაანს 
საკმაო ადვილსავალი გზები ჰქონდა. 
არსიანის მთით ერუშეთიდან გზა მი-
დიოდა შავშეთსა და ტბეთში, ერუშე-
თის მთით _ ფოცხოვსა და სამცხეში, 
არტაანიდან  გადადიოდა ბანა-არტა-
ნუჯში, _ ვანის სამეფო გზაჯვარედი-
ნი იყო ყოველ მხარეს გამყოფად.

ჭირი და ვარამი იმდენი უნახავს 
სამხრეთ საქართველოს, იმდენი უბე-
დურება და ტანჯვა დასტეხია თავს, 
რომ ძნელად თუ მოიძებნება სადმე 
მხარე ამდენი განსაცდელი რომ გა-
მოევლოს და არ გამქრალიყოს.

როგორც ისტორიის დავიწყება 
არ შეიძლება, ასევე უნდა გვახსოვდეს 
დიდი ტრადიციული სპორტული დღე-
სასწაული  _ „ერისკოტაობა” !.

 „ერისკოტაობა” და მასთან 
დაკავშირებული თქმულებები

redkolegia

წერილი რედაქციას

ფოლკლორი

გადავარჩინოთ 
ერკოტის 
ეკლესია

სოფელი ერკოტა, თავისი ადგილმდება-
რეობით, რაიონში ერთ-ერთ შეძლებულ და 
წელში გამართულ სოფელს წარმოადგენდა. 
აქედან ხელისგულივით ჩანს დაბის პანორა-
მა, სამცხის  ხეობა, კოხტას ციხე, ხიზაბავ-
რა, თრიალეთის ხედი, იგი ამაყად გადმოჰყუ-
რებს ვარნეთის კვირაცხოვლის ეკლესიას და 
შესანიშნავ ციხეს. 

ჩვენდა სამწუხაროდ, გასული საუკუნის 
60-იან წლებში, ვითომდა, უგზოობის გამო, 
ერთეულ ჩინოვნიკთა გადაწყვეტილებით, 
ერკოტელები ასპინძის რაიონულ ცენტრში 
ჩამოგვასახლეს და კომპაქტურად დაგვა-
სახლეს მდინარე მტკვრის სანაპიროზე. ამ 
დასახლებას კი, სიმბოლურად, „ერკოტის 
უბანი” შეარქვეს.

მიუხედავად ხელშეწყობისა, ერკოტელე-
ბი მაინც ვერ შეველიეთ მამაპაპურ კერას, 
რომელიც მდიდარია სათიბ-საძოვრებით, 
სახნავ-სათესი ფართობებით, ბაღებით, უნი-
კალური სასმელი წყლებით, მას, ზაფხულო-
ბით, საიალაღოდ ვიყენებთ. ბევრი ჩვენთაგა-
ნი,  ზამთარსაც იქ ვატარებთ.

ერკოტა, რაიონის სხვა სოფლებთან ერ-
თად, უძველეს სოფელს წარმოადგენს. სა-
ილუსტრაციოდ ისიც კი კმარა, რომ ადრეულ 
ფეოდალურ და, მოგვაიანებით, – შუა საუკუ-
ნეებშიც, აქ, დიდი სპორტული სანახაობები 
– „ერის კოტაობა”, – უფრო გასაგებად რომ 
ვთქვათ, მცირე ოლიმპიური შეჯიბრებები 
იმართებოდა.

 გადმოცემის თანახმად, ზარზმიდან აქ 
ოთხი ბერი ძმა გადმოსულა, საცხოვრებლად 
ეს ადგილი მოსწონებიათ, გაუხდიათ ანა-
ფორები, შეუქმნიათ ოჯახები და ამ ბერებს 
ერკოტელი ბერიძეების საგვარეულოსთვის 
ჩაუყრიათ საფუძველი. ერკოტელ ბერიძეებს 
სულ მალე ასევე შეუერთდნენ  ტივაძეების 
წინაპრები, შემდგომში – ცალქალამანიძე-
ები, ხატიძეები და, ბოლოს, ანდრიაწმინდი-
დან გადმოსულა ინასარიძის ერთი ოჯახი და 
ისიც სამუდამოდ აქ დამკვიდრებულა.

მოგვიანებით, მე-19 საუკუნის მეორე 
ნახევარში, როგორც მართლმადიდებელ 
ქრისტიანებს, საკუთარი ძალებით, სოფლის 
ცენტრში, აუგიათ წმ. ფერისცვალების სახე-
ლობის ეკლესია.

ამჟამად ეკლესიის ჩრდილოეთის მხარის 
ძირითადი საყრდენი კედელი, სახურავიდან 
ჩამონადენი წყლის გამო, დაზიანებულია და 
სასწრაფო შეკეთებას საჭიროებს. რადგან 
კედლის ბზარები თანდათან მატულობს და 
დიდი საშიშროების წინაშე დგას.

აღნიშნული ეკლესია, სამწუხაროდ, არაა 
შესული ისტორიულ ძეგლთა ნუსხაში. არ-
სებული კანონმდებლობის შესაბამისად კი, 
მოსახლეობას, თვითნებურად, მასზე გამაგ-
რებითი სამუშაოების ჩატარების ულება არ 
გვაქვს.

გაზეთ „ასპინძის სიახლენის” რედაქციის 
საშუალებით, უმორჩილესად ვთხოვთ საქარ-
თველოს კულტურისა და ძეგლთა დაცვის სა-
მინისტროს, გაითვალისწინოს დაბა ასპინძის 
ე.წ. ერკოტის უბნის მოსახლეობის თხოვნა, 
ეკლესია შეიტანოს ისტორიულ ძეგლთა ნუს-
ხაში და ჩაატაროს მასზე გამაგრებითი სამუ-
შაოები. 

იმედს ვიტოვებთ, რომ ჩვენი თხოვნა 
უყურადღებოდ არ დარჩება. 

დაბა ასპინძაში, ე.წ. ერკოტელების უბ-
ნის მცხოვრებთა სახელით: 

გივი, პეტრე, პავლე, ვალერი, ედიშერ, 
გულნარა, მადლენ, მარიამ, თენგიზ, შოთა, 
თეიმურაზ, ჯუმბერ ბერიძეები, თეიმურაზ, 

შალვა, გივი, მამუკა, გიორგი ტივაძეები, მა-
ნანა ზაქაიძე, მაია სალუქვაძე, სიმონ, ილია, 

ზვიად ცალქალამანიძეები, შოთა იველაშ-
ვილი,  გიორგი, ომარ ინასარიძეები და სხვ. 

სულ 45 ხელმოწერა

„მერხებზე ანგელოზები სხედან”
 ანგელოზები და ფერიები 

ცაში არ ცხოვრობენ. ისინი ჩვენს 
გვერდით არიან. ზოგჯერ ძნელია 
მათი შემჩნევა, რადგან, ვფიქ-
რობთ, რომ მათ აუცილებლად 
უნდა ჰქონდეთ დიდი ფრთები, 
მაგრამ ჩვენი ანგელოზები, უბრა-
ლო მოკვდავნი არიან, ჩვენს მახ-
ლობლად ცხოვრობენ, ისინი მარ-
თლა არსებობენ. სწორედ ამით 
ჰგავს ხშირად სამყარო ზღაპარს.

მეგონა ზღაპრულ სამყაროში 
მოვხვდი ამა წლის 18 თებერვალს 
ასპინძის კულტურის სახლში, სა-
დაც დიდი მონდომებით, სითბო-
თი და სიყვარულით ნათამაშები 
წარმოდგენა – „მერხებზე ანგე-
ლოზები სხედან”, – ვიხილე.

ჩვენო საყვარელო ბავშვებო, 

ჩვენო მართლა ანგელოზებო, 
თქვენ ამ სპექტაკლში მართლაც 
ისე არტისტულად, ლამაზად 
წარმოგვიდგინეთ ეს მართლა 
ზღაპრული სანახაობა, რომ ჩვენს 
მეხსიერებაში ყოველთვის ნამდ-

ვილ ანგელოზებად დარჩებით. 
სპექტაკლის მიმდინარეობისას 
მაყურებლის არაერთი აცრემლე-
ბული  სახე იმაზე მეტყველებდა, 
რომ თქვენ მართლა ისე ლამაზად 
განასახიერეთ თქვენი როლები, 
რომ ხანგრძლივი ოვაციები და 
მართლა დამსახურებული აპლო-
დისმენტები  იყო თვალში საცემი.

დიდი პატივისცემით და სიყ-
ვარულით მადლობას ვუხდით 
სპექტაკლის დამდგმელ-რეჟი-
სორს, საქართველოს დამსახურე-
ბულ არტისტს,  ქალბატონ ლია 
სულუაშვილს, რომელმაც მთელი 
სული და გული ჩადო ამ სპექტაკ-
ლში, რათა წარმატებით განხორ-
ციელებულიყო პრემიერა.

ასევე უდიდესი პატივისცე-

მით მინდა მაყურებლის სახელით 
დიდი მადლობა გადავუხადოთ 
მუნიციპალიეტის გამგებელს 
ბატონ ლევან ცაბაძეს, რომლის 
უშუალო ინიციატივითა და მხარ-
დაჭერით დაბა ასპინძაში ფუნქ-

ცინირებს ბავშვთა თეატრალური 
დასი. ვინ იცის, იქნებ ჩვენი ნორ-
ჩი მსახიობებიდან რომელიმეს 
მართლა გაუმართლოს და დიდი 
სამსახიობო კარიერაც გაიკეთოს. 

ასევე მადლობას იმსახურებს 
ასპინძის საჯარო სკოლის დირექ-
ცია (დირექტორი კლარა ზედ-
გინიძე), რომლის მხარდაჭერა 
უთუოდ საყურადღებოა.

სასიამოვნოა, რომ მოზარდთა 
თეატრს არ აკლია მხარდაჭერა 
კულტურის სამსახურიდან, კერ-
ძოდ, ამ სისტემაში დასაქმებული 
ოთარ ცინაძისა და მარეხ დათაშ-
ვილის მხრიდან. ისინი მაგალითს 
იძლევიან, თუ როგორი მონდო-
მებით უნდა ემსახურებოდნენ ხე-
ლოვნებას. ცხადია, არ არსებობს 
განვითარებული სახელმწიფო, 
სადაც სათანადო დონეზე არ 
დგას ქვეყნის მასშტაბით კულ-
ტურული ცხოვრება,  მითუმეტეს, 
კულტურა პერიფერიებშიც სათა-
ნადო დონის ამაღლებას მოით-
ხოვს. 

სასიხარულოა, რომ ასპინძელ 
მოზარდებში  თეატრალური ხე-
ლოვნებისადმი  ინტერესი დღი-
თი დღე იზრდება და, შესაბამი-
სად, ყურადღებაც მათ მიმართ 
ინტენსიურ ხასიათს იღებს. ამას 
მოწმობს ჩვენი ნორჩი მსახიობე-
ბის – გიორგი რობაქიძის, ლანა 
ბაბელაშვილის, თამთა ირიალუ-
ლის, საბა ზედგინიძის, ანი მაზ-
მიშვილის, ნიკოლოზ დიაკონიძის, 
მთვარისა ხმალაძის, ლუკა რიჟა-
მაძის, ნინო, მარი, თაკო ბერიძე-
ების და ეთერ ველიჯანაშვილის 
შესანიშნავი სამსახიობო შესაძ-
ლებლობები.

გვჯერა, ქალბატონი ლია სუ-
ლუაშვილი კიდევ ბევრჯერ წა-
რუდგენს ასპინძელ მაყურებელს 
მსგავს წარმოდგენებს.

დიანა დათაშვილი,
ასპინძის საბავშვო ბიბლი-

ოთეკის ბიბლიოთეკარი

უკანასკნელი წლებია მოსახლეობის საკეთილდღეოდ ასპინძის 
მუნიციპალიტეტში  ბევრი მნიშვნელოვანი პროექტი განხორციელდა, 
რაზეც მადლობის მეტი არაფერი არ გვეთქმის, თუმცა, არის ისეთი, 
უმნიშვნელოვანესი, ყურადსაღები საკითხებიც, რომელთა შეუსრუ-
ლებლობა, დიდ პრობლემებს უქმნის მოსახლეობის ერთ ნაწილს.  

გასულ წელს დაბის წყალმომარაგების გაუმჯობესების მიზნით 
შპს „გაერთიანებულმა წყალკანალმა” (უფროსი ნუგზარ ხუციშვილი) 
ჯავახიშვილის ქუჩაზე ჩაატარა სარეაბილიტაციო სამუშაოები, თუმ-
ცა, ჯერ იყო და, რამდენიმე თვის განმავლობაში, აღნიშნულ ქუჩაზე 
მოძრაობა ფაქტიურად, შეწყვეტილი იყო, რაც მოსახლეობის სამართ-
ლიან გულისწყრომას იწვევდა, მაგრამ, შემდეგ, ქვაფენილით მოკირწ-
ყლულ ქუჩაზე არა თუ შესრულებული იქნა გადათხრილი ქუჩის აღდ-
გენითი სამუშაოები,  არამედ მიატოვეს და, ამჟამად, უამინდობისას, 
შეუძლებელია როგორც სატრანსპორტო საშუალებით გადაადგილე-
ბა, ასევე ფეხით გავლაც კი. არა და, პროექტით გათვალისწინებული 

იყო გადათხრილი ქუჩის აღდგენა. 
სამწუხაროა, რომ სასურველ შედეგებს დღემდე ვერ მივაღწიეთ.
ფაქტი სახეზეა. ხელისგულივით ჩანს, რომ შპს „გაერთიანებულმა 

წყალკანალმა” უხარისხოდ, სანახევროდ შეასრულა პროექტით  გათ-
ვალისწინებული მიწისზედა სამუშაოები.

თქვენი გაზეთის საშუალებით გვინდა ვთხოვოთ მუნიციპალიტე-
ტის გამგებელს ბატონ ლევან ცაბაძეს – გამოიჩინეთ ბატონო გამგე-
ბელო თქვენთვის ჩვეული პრინციპულობა და გულისხმიერება, დაინ-
ტერესდით ჯავახიშვილის ქუჩაზე შექმნილი მდგომარეობით და პი-
რადად ჩაერიეთ ამ პრობლემის გადაწყვეტის საქმეში და შესაბამისი 
პასუხი მოსთხოვეთ მშენებელ ორგანიზაციას – შპს „გაერთიანებულ 
წყალკანალს”, დაუბრუნოს პირვანდელი სახე აღნიშნულ ქუჩას.

პატივისცემითა და დახმარების იმედით,
ჯავახიშვილის    ქუჩის მცხოვრებლები

იქნებ დაგვეხმაროთ!

 2016 წლის 24 თებერვალი – 
ასპინძის მთავარი ბიბლიოთეკის 
სამკითხველო დარბაზში კიდევ 
ერთხელ შეიკრიბნენ წიგნის მოყ-
ვარულები, ისინი, ვინც იცის წიგ-
ნის ფასი.  ღონისძიების ორგანი-
ზატორი და წამყვანი,  ქალბატო-
ნი ნუნუ ბუჩუკური  მსმენელებს 
აცნობს მკითხველთა კონფერენ-
ციის (თემა: „ბიბლიოთეკა და 
ქალი”) გეგმას და  აუდიტორიას 
ასევე ქრონოლოგიურად შეახსენა 
2015 წელს საბიბლიოთეკო ქსელ-
ში ჩატარებული ღონისძიებები. 

დამსწრეთა შორის ბევრი ისე-
თია, რომელნიც  აქტიური მკით-
ხველებიც არიან და სხვადასხვა 
ღონისძიების  მონაწილენიც. 

ღონისძიება დაემთხვა „წიგ-
ნის საჯაროდ კითხვის მსოფლიო 
დღეს”, რომელსაც მსოფლიოს ას 
ქვეყანას შორის  წელს საქართ-
ველოც შეუერთდა.  აღსანიშნა-

ვია, რომ  საბიბლიოთეკო ქსელის 
მომსახურეთა აბსოლუტურ უმ-
რავლესობას ქალბატონები შეად-
გენენ და წარმატებით  უძღვებიან 
დაკისრებულ მოვალეობას. 

ღონისძიებაში მონაწილეობ-
დნენ: მანანა ზედგინიძე, ელენე 
ნადიბაიძე, ძმები ალეკო და ნიკა 

დიაკონიძეები, ფიქრია და ლევან 
გიგაშვილები, გიორგი რობაქიძე, 
დესიკო ივანოვა, მარიამ ბერიძე,  
გიორგი ტივაძე,  ოთარ ცინაძე,  
ბექა ზედგინიძე. მაყურებლის წი-
ნაშე თავისი პროგრამით წარსდგა 
საბავშვო ბიბლიოთეკა (ბიბლი-
ოთეკარი ნელი გოგოლაძე), რო-

მელიც მიჰყავდა დალი ბაიბურ-
თიანს. ლექსები წაიკითხეს ხატია 
გვარამაძემ, ზიზი ცისკარაძემ და 
მარი თარხნიშვილმა.

ღონისძიება მუსიკალურად 
გააფორმა  ფოლკლორულმა   ან-
სამბლმა  „წუნდამ”,  ბიბლიოთე-
კარებმა ცირა საქიძემ, დიანა 
დათაშვილმა, თეა წითლანაძემ 
და ა(ი)პ-ის – „თავისუფალი თეატ-
რის თანამშრომელმა მარეხი 
დათაშვილმა. ღონისძიების მო-
ნაწილეებს მიესალმა და დალო-
ცა წმინდა გიორგის სახელობის 
ტაძრის მოძღვარმა, მამაო აკაკიმ  
(რევიშვილი).  

საბიბლიოთეკო ქსელის დი-
რექტორმა, ქალბატონმა ნინო 
ბერიძემ მადლობა გადაუხადა 
დამსწრე საზოგადობას და ღო-
ნისძიების თითოეულ მონაწილეს. 

მანანა ზედგინიძე                                        

ბიბლიოთეკა და  ქალი

არჩევნები წელს პირველად ვიხილე,
ტოლ-სწორებში მეც თვალი გავახილე,
ბიულეტენს ხელ მოვკიდე მე ნაზად
და ყუთისკენ მივაშურე ანაზდად.

ქალი მყავდა მგალობელი ბულბული,
გუშინ დილით გამიხეთქა მან გული,
ჟენადელში ჩაწერილა წყეული,
ხელ-ფეხს იქნევს, როგორც გადარეული.

ე, ძმებოჯან, რომ მოგიყვეთ ჩემი 
	 ცოლის ამბები,
ვფიცავ სიდედრს, უფრო შემიყვარდებით,
შეიკერა ახალ მოდის კაბები,
გადმოყარა ვებერთელა ბლაყვები.

შეიკერა ახალ მოდის ბერეტი,
ქმარი დავრჩი მე იმითი ჩერჩეტი,
გაიძახის, – პალტო მინდა დრაფისა,
ვევედრები: ფული არ მაქვს მაგისა.

ე, ძმებოჯან, საქმე მაშინ წამიხდა,
როცა ცოლი სარემონტო გამიხდა.
ქუჩა-ქუჩა გაიძახის რენეტი,
ჩემ ცოლს უნდა კაპიტალკა-რემონტი!

მთქმელი ალექსი (შაო) ჯვარიძე, 
63 წლის, სოფელი ჭობარეთი, 

ჩაიწერა ამირან ჯვარიძემ.  
ჩაწერილია 1961 წელს

ე, ძმებოჯან!


